
SAOPŠTENJE ZA JAVNOST 
 

OSNOVNI SUD BRČKO DISTRIKTA BOSNE I HERCEGOVINE ODREDIO 
PRITVOR OSUMNJIČENOM ZBOG KRIVIČNOG DJELA – TEŠKA KRIVIČNA 

DJELA PROTIV BEZBJEDNOSTI JAVNOG SAOBRAĆAJA – IZ ČLANA 330 STAV 
(4), A U VEZI SA ČLANOM 326 STAV (3) KRIVIČNOG ZAKONA BRČKO 

DISTRIKTA BOSNE I HERCEGOVINE  
 

 Tužilaštvo Brčko distrikta Bosne i Hercegovine provodi istragu protiv osumnjičenog 
M. S. zbog postojanja osnova sumnje da je učinio krivično djelo - Teška krivična djela protiv 
bezbjednosti javnog saobraćaja – iz člana 330 stav (4), a u vezi sa članom 326 stav (3) 
Krivičnog zakona Brčko distrikta Bosne i Hercegovine.  
 

Dana 7.10.2026.godine, Tužilaštvo je podnijelo Osnovnom sudu Brčko distrikta BiH 
prijedlog za određivanje pritvora kojim je traženo da se prema osumnjičenom licu odredi 
pritvor zbog utvrđivanja postojanja osnovane sumnje za učinjenje krivičnog djela koje mu se 
stavlja na teret, kao i iz razloga predviđenih članom 132 stav (1) tačka c) Zakona o krivičnom 
postupku Brčko distrikta Bosne i Hercegovine, zbog postojanja naročitih okolnosti koje 
opravdavaju bojazan da će ponoviti krivično djelo, a za koje se može izreći kazna zatvora tri 
godine ili teža kazna. 
 

Postupajući po podnesenom prijedlogu, Osnovni sud je dana 8.10.2026. godine održao 
ročište na kojem je preispitivao osnovanost zahtjeva za određivanje pritvora, te je nakon 
saslušanja osumnjičenog na okolnosti razloga zbog kojih se pritvor predlaže, te izvršenom 
ocjenom dostavljenih dokaza, utvrdio postojanje osnovane sumnje da je osumnjičeni izvršio 
krivično djelo koje mu se stavlja na teret, te postojanje razloga propisanih odredbom člana 
132 stav (1) tačka c) Zakona o krivičnom postupku Brčko distrikta Bosne i Hercegovine, kao 
posebnog uslova za određivanje pritvora.  

 
Usljed navedenog, Osnovni sud je donio rješenje kojim je odredio pritvor 

osumnjičenom u trajanju od mjesec dana,  računajući od dana lišenja slobode. 
 
 Protiv rješenja o određivanju pritvora, pritvoreno lice može podnijeti žalbu 
Apelacionom sudu Brčko distrikta Bosne i Hercegovine. 

